




Editorjal
Maria Ghigo

Għeżież soċji, partitarji, u ħbieb, 

Bil-għajnuna ta’ Ommna Marija santissima 
għaddiet sena oħra u permezz ta’ din 
il-pubblikazzjoni, It-Titulari, nerġgħu 
niltaqgħu magħkom l-ammiraturi u 
partitarji tas-soċjetà Santa Marija u Banda 
Re Ġorġ V. Permezz ta’ dan, qed nsemmgħu 
leħen iż-żgħażagħ u naqsmu magħkom il-
ħidma li tinsab għaddejja kontinwament 
għall-festa titulari. Propju din is-sena, is-
Soċjetà qed tiċċelebra żewġ anniversarji 
prestiġjużi, 30 Sena Sezzjoni Żgħażagħ 
kif ukoll l-425 sena tar-raħal tagħna, 
l-Imqabba taħt il-ħarsien ta’ Santa Marija. 

Propju din is-sena, is-sezzjoni żgħażagħ 
kompliet tissaħħaħ b’numru sabiħ 
ta’ membri ġodda kif ukoll membri 
preċedenti sabiex nfasslu pjan ta’ ħidma 
u determinazzjoni biex niċċelebraw 
l-anniversarju speċjali ta’ din l-istess 
sezzjoni. Propju għal dan l-anniversarju, 
ħriġna bl-idea tal-frazi ‘30 Sena Dominanza’ 
flimkien ma’ logo kommommerattiv għal 
dan l-anniversarju tant importanti għalina, 
maħdum mis-Sur Patrick Ghigo. Tul dawn 
it-30 sena, is-sezzjoni żgħażagħ kienet 
t’għajnuna kbira u il-qalba tas-soċjetà, 
fejn il-kreattività u l-innovazzjoni dejjem 
spikkat tul dawn it-30 sena. 

Għalhekk, b’qalbna qawwija, nistgħu ngħidu 
li verament ilna 30 sena dominanti f’raħalna! 
Sabiex niċċelebraw dan l-anniversarju u 
nkomplu nimxu fuq il-passi taż-żgħażagħ 
ta’ qabilna, permezz tal-fondi mill-iskema 
VOPS, ser inkunu qegħdin infasslu proġett 
li jikkumplimenta l-armar fit-toroq tagħna, 

maħdum minn professjonisti, kif ukoll miż-
żgħażagħ, sabiex inkunu nistgħu nkabbru 
l-festa u nuru l-kapaċitajiet, l-innovazzjoni, 
il-kreattività u l-għaqda ta’ bejnietna. 
Għaldaqstant, inħeġġu iktar żgħażagħ 
mimlija b’tant talenti sabiex jissieħbu f’din 
is-soċjetà hekk glorjuża, anke permezz tas-
Sezzjoni Żgħażagħ. 

Żgur li min jingħaqad magħna, ser jieħu 
esperjenza mimlija frott, u li matulha, ser 
jibni karattru sod u determinat biex fl-
aħħar mill-aħħar, ikun kapaċi jieħu iktar 
deċiżjonijiet anke dawk xi ftit iebsin bl-
aħjar mod possibbli.

Hekk ukoll propju din is-sena niċċelebraw 
425 sena mit-twaqqif tal-Parroċċa tagħna 
taħt il-ħarsien ta’ Ommna l-għażiża, Santa 
Marija. Għalhekk, sabiex niċċelebraw dan 
l-anniversarju, kull sezzjoni f’din is-soċjetà 
qeda tipprepara ħerqana għall-festa li 
ġejja, b’attivitajiet ġodda u varji li bihom 
inkabbru dejjem iktar is-soċjetà tagħna. 

Minn hawn, f’isem sħabi, nixtiequ ngħidu 
prosit u grazzi lil dawk kollha li huma 
għaddejjin bil-ħidma tagħhom, dan 
għaliex f’inqas minn ħames xhur oħra 
nkunu qed ingawdu kollha flimkien festa 
f’ġieħ il-Patruna tagħna, Santa Marija. 
Nixtiequ nirringrazzjaw lil kull min għażel 
li jirriklama f’din il-ħarġa, lil kull persuna li 
qasmet biċċa mix-xogħol tagħha magħna 
u fl-aħħar u mhux l-inqas, lilkom il-partitarji 
tal-għajnuna u l-kuraġġ li tagħtuna sabiex 
aħna nibqgħu naħdmu b’qawwa kbira u 
b’iktar determinazzjoni għal Ommna Santa 
Marija.

A professional salon with a dedicated team, delivering the 
latest colour techniques, cuts, keratin treatments & more. 

Booking your consultation in advance is 
highly reccommended.

Master Color Expert & Wella Educator

We also offer hair education 
courses for new students 
enrolling in this career and also 
refresher courses for more 
advanced students and 
established hairdressers.

Huwa ta’ unur għalija  li	 qed nikteb dawn 
il-kelmtejn fejn jiena ilni nagħmel parti 
minn din is-sezzjoni għal dawn l-aħħar 
ħames snin, u iktar u iktar din is-sena bħala 
President ta’ Sezzjoni Żagħżagħ Santa 
Marija tal-Imqabba, din is-sena hija speċjali 
fejn bħala Sezzjoni qegħdin niċċelebraw it-
30 sena anniversarju mit-twaqqif tagħha.

Din is-sena komplejna naħdmu qatigħ, 
waħda mill-attivitajiet li kellna li fejn ġibdet 
mijiet ta’ nies kien il-‘Milied Imdawwal’ li issa 
sar sinonimu ma’ kulħadd fi żmien il-Milied.  
Min hawn qed nistidnukom biex tiġu bi 
ħġarkom għal attivitajiet li jmiss li ser jsiru 
fi żmien l-Għid il-Kbir fejn se jkollna il-wirja 
tas-Semana Santa fis-sala artistika kollha 
pittura li tinsab fil-Palazz Santa Marija, kif 
ukoll id-dramm kontemporanju ‘Imsakkra’ 
li qed jiġi mtella’ mis-sezzjoni żgħażagħ.

B’wiċċi minn quddiem ma niddejjaqx 
ngħid li aħna sezzjoni attiva s-sena 
kollha u dejjem maqgħudin u naħdmu 
mill-qalb.  Dis-sena bħal kull sena qed 
nippreparaw diversi affarijiet għal ġimgħa 
tal-festa, fost dawn qed naħdmu li nħallu 
xi ħaġa permanenti li tibqa tfakkarna f’dan 
l-anniversarju prestiġjuż.

Bħala NGO volontarja aħna niddependu 
fuq l-appoġġ tas-segwaċi u s-soċji tagħna 
biex aħna l-voluntiera żgħażagħ naħdmu 
aktar kuljum u nkunu iktar motivati għall-
ġejjieni. Nagħmlu  dan għax għandna 
il-festa tant għażiża għal qalbna,  il-festa 
li tagħtina identità unika lilna l-Maltin. 
Nħeġġeġ iktar żgħażagħ sabiex jingħaqdu 
magħna u jgħatuna l-appoġġ tagħhom 

biex b’hekk, sena wara sena nkomplu 
nkunu dominanti u oriġinali kemm 
f’raħalna u kemm f’Malta! Tul dawn it-30 
sena, iż-żgħażagħ ta din l-istess soċjetà 
wrew il-ħila u l-kapaċità f’kull qasam fejn 
tidhol festa kif ukoll organizzaw attivitajiet 
oriġinali li kienu u baqgħu ta’ suċċess 
sal-ġurnata tal-llum. Ngħid prosit lil daw 
iż-żgħażagħ li għamlu parti minn din is-
sezzjoni kif ukoll dawk iż-żgħażagħ kollha li 
taw sehemhom sabiex jgħinu liż-żgħażagħ 
bħalna sabiex permess tagħhom, aħna 
bqajna nimxu fuq l-istess passi biex b’hekk 
nagħmlu festa grandjuża lil Ommna Marija!

Għalhekk nirringrazjakom tal-għajnuna 
kollha li dejjem tagħtuna matul is-sena u 
nħeġġukom li tkomplu dejjem taddendu 
għal attivitajiet li ħa nkunu qed norganizzaw 
biex flimkien nkomplu ngħollu isem is-
soċjetà tant għażiża għalina.

Viva il-Patruna tal-Imqabbin Santa Marija

Messaġġ mill-President 
tas-Sezzjoni Żgħażagħ

Pierre Farrugia

Għeżież ħbieb, għaddiet sena oħra, sena 
mimlija b’suċċessi kbar għas-sezzjoni 
żgħażagħ. Din hija r-raba’ sena tiegħi 
fejn propju erġajt ingħaqdt mas-Sezzjoni 
Żgħażagħ sabiex nkomplu nkabbru u 
nagħtu isem ir-raħal tal-festa grandjuża 
tal-Patruna Universali tagħna. Din is-sena, 
is-Sezzjoni Żgħażagħ tagħlaq it-30 sena 
mit-twaqqif tagħha mill-1993, u minn 
dakinhar ’l hawn, il-ħidma taż-żgħażagħ 
dehret biċ-ċar li ma waqfet qatt, iżda rajna 
li tul dawn it-30 sena, iż-żgħażagħ tagħna 
kienu sena wara sena dominanti f’rahalna. 
B’hekk, din is-sena ħloqna ‘slogan’ bil-
kliem #30SenaDominanza kif ukoll ħriġna 
logo kommemorattiv iddiżinjat mill-artist 
Patrick Ghigo.

Fir-raħal ċkejken tal-Imqabba, is-sezzjoni 
żgħażagħ tiddedika l-ħin u l-enerġija 
tagħha biex tiżgura li l-festa annwali tar-
raħal tkun ta’ suċċess nazzjonali. B’hekk, 
propju din is-sena, kull żagħżugħ u 
żagħżugħa huwa determinat li nħaddnu 
ir-responsabbiltà li norganizzaw u 
nikkoordinaw l-avveniment tal-festa, 
b’mod speċjali, it-tridjiet u il-briju tan-nhar 
il-festa biex b’hekk niċċelebraw it-30 sena 
Sezzjoni Żgħażagħ Santa Marija! Il-festa 
tar-raħal hija xhieda vera tal-qawwa tal-
komunità u l-importanza tat-tradizzjoni. 
Ix-xogħol iebes u d-determinazzjoni tas-
sezzjoni żgħażagħ kellhom rwol sinifikanti 
biex l-avveniment tal-briju u l-marci, 
speċjalment dak tat-13 t’Awwissu ikun ta’ 
suċċess u biex jiġi żgurat li t-tradizzjoni 
tibqa’ għaddejja għas-snin li ġejjin.

Il-festa tar-raħal hija avveniment tant 

mistenni, li tlaqqa’ flimkien partitarji tas-
soċjetà tagħna sabiex nkunu nistgħu 
niċċelebraw il-festa titulari tagħna. 
Hija tradizzjoni li għaddiet minn 
ġenerazzjonijiet sħaħ u hija parti kruċjali 
mill-kultura tar-raħal. Kull ġenerazzjoni 
żagħżugħa f’din is-soċjetà, dejjem rat 
biex nkabbru isem is-soċjetà fejn ħaddnu 
diversi proġetti u avvenimenti, li wrew il-
kapaċitajiet u l-innovazzjoni żagħżugħa. 
Bosta minn dawn kienu, il-gwarniċċun 
mekkanizat għajnuna fil-qasam tal-
armar fejn iż-żgħażagħ inawguraw sett 
bandalori, l-imrewħa artistika, kanuni tal-
arja mekkanizati b’sistema ta’ hydroalics, 
pittura fl-intrata tas-sotterran tagħna, kif 
ukoll innovazzjoni tal-‘LED Screen’ fejn 
iż-żgħażagħ jużaw fit-13 ta’Awwissu. Is-
suċċessi tas-sezzjoni matul dawn it-30 
sena huma kollha miktubin fl-artiklu ’30 
sena dominanza’ f’din il-pubblikazzjoni 
t-Titular. Ta’ dan, nixtieq ngħid prosit lil 
kull żagħżugħ u żagħżugħa li kellhom 

Messaġġ mis-Segretarja 
Maria Ghigo

x’jaqsmu ma’ dawn l-invenzjonijiet sabiex 
is-sezzjoni żgħażagħ tkompli timtela bl-
unuri kif nafuha llum. 

Sabiex inkomplu nħaddmu x-xogħol tal-
kumitati preċedenti, din is-sena, ġà bdejna 
b’diversi b’attivitajiet u impenji ġodda ta’ 
ħidma biex b’hekk nibdew nipprepraw għal 
festa titulari oħra f’Awwissu li ġej. Bosta mill-
attivitajiet li wettaqna kienu id-diversi ikliet 
li organizzajna, il-Milied Imdawwal, il-Wirja 
La Semana Santa kif ukoll, fi ftit ġimgħat 
oħra d-dramm kontemporanju tal-Ġimgħa 
l-Kbira. Minkejja dawn l-attivitajiet kollha, 
ix-xogħol minn wara l-kwinti ma jonqosx!

Nixtieq nagħlaq dawn il-kelmtejn billi 
l-ewwel u qabel kollox, nirringrazzja lil 
sħabi tal-kumitat tal-għajnuna kollha matul 
is-sena, kif ukoll lil dawk kollha li b’xi mod 
jew ieħor jgħinuna kemm fiżikament kif 
ukoll finanzjarjament għaliex mingħajr din 
l-għajnuna ma jkunx possibbli li jitwettqu 
dawn is-suċċessi. Minn hawnhekk nixtieq 
inħeġġeġ aktar żgħażagħ biex jingħaqdu 
ma’ din is-sezzjoni u flimkien, inkunu 
nistgħu niċċelebraw festa tal-ogħla livell. 
Nixtieq ngħid GRAZZI wkoll lil dawk li 
jattendu bi ħġarhom għall-attivitajiet li 
aħna norganizzaw għaliex b’hekk tkunu 
qegħdin tgħinuna finanzjarjament, kif 
ukoll tagħmlilna aktar kuraġġ biex nkunu 
nistgħu nkomplu norganizzaw iktar 
attivitajiet. GRAZZI lil Ommna Santa Marija 
għaliex dan kollu jsir għaliha!! 

Viva Santa Marija, il-Patruna tal-Imqabba! 
Viva t-Titular!

Sena wara l-oħra, reġa’ wasal iż-żmien 
li s-Sezzjoni Żgħażagħ żżomm kuntatt 
magħkom is-Soċji, partitarji u ħbieb, 
permezz tal-ħarġa ta’ kull sena ‘It-Titular’. 
Hawnhekk, nagħtu ħarsa lejn ix-xogħol 
impenjattiv li jkun għaddej matul is-sena 
b’risq il-festa tant għażiża għalina. Din is-
sena, is-Sezzjoni Żgħażagħ qed tiċċelebra 
l-anniversarju speċjali tat-30 sena mit-
twaqqif ta’ din l-istess sezzjoni. 

Nixtieq l-ewwel nett, ngħid prosit lill-
Kumitati tas-Sezzjoni Żgħażagħ preċedenti 
tal-ħidma siewja tagħhom tul is-snin, 
speċjalment fit-Tielet Tridu, fejn sena wara 
’l oħra, jkollna xow spettakolari u uniku 
ġewwa raħalna; marċ li dejjem ikun ta’ 
livell għoli. Nirringrazzja wkoll lill-membri 
li ngħaqdu f’din is-Sezzjoni Żgħażagħ din 
is-sena. Hekk kif għal sena oħra qegħdin 
grupp imħallat sew, fejn hemm taħlita ta’ 
żgħażagħ li kbirna u esperjenzajna l-ħajja 
li toffri din is-sezzjoni, kif ukoll numri ta’ 
membri ġodda. Din it-taħlita ta’ esperjenzi 
u enerġija ġdida, tgħin sabiex flimkien 
inkomplu nkabbru isem din is-sezzjoni u 
niċċelebraw il-festa tant għażiża għalina. 
Fl-aħħar, nixtieq nirringrazzja lilkom is-
soċji u l-partitarji tas-sapport li dejjem 
tattendu għall-attivitajiet li nkunu qegħdin 
intellgħu matul is-sena, għaliex li kieku ma 
tkunux intom il-benefatturi u l-partitarji, 
ma tkunx tista’ tittella’ festa ta’ livell għoli 
bħalma nagħmlu ta’ kull sena. 

Matul is-sena ta’ ħidma bla waqfien, is-
Sezzjoni Żgħażagħ dejjem torganizza 
diversi attivitajiet fosthom ‘Milied 
Imdawwal’, li kull sena tingħata dehra 

differenti. Din is-sena saret annimazzjoni ta’ 
parti mill-grotta ġewwa s-sottoterran tas-
sede tas-soċjetà, kif ukoll diversi attivitajiet 
għall-familja kollha. Din is-sezzjoni 
torganizza wkoll diversi ikliet, li matulhom 
niltaqgħu magħkom il-partitarji. Dawn 
huma ftit mill-attivitajiet li din is-sezzjoni 
torganizza matul is-sena għaliex din hija 
sezzjoni li taħdem matul is-sena kollha. 

Issa, b’wiċċi minn quddiem, qed inħares 
lejn iż-żmien tal-festa, hekk kif qegħdin ftit 
xhur ’il bogħod minn dan iż-żmien għażiż 
għalina l-Imqabbin. Il-preparamenti bdew 
u għaddejjin ġmielhom. Għaldaqstant, 
nistedinkom biex tingħaqdu magħna 
sabiex niċċelebraw dan l-anniversarju bi 
kbir. Nixtieq nagħlaq dan il-messaġġ tiegħi 
billi ndur fuqkom is-Soċji, il-partitarji u 
l-benefatturi tagħna kollha u nitlobkom 
li kemm hu possibbli tgħinu kemm 
finanzjarjament kif ukoll manwalment 
sabiex din is-sena, tkun sena oħra 

Messaġġ mill-Kaxxiera
Michela Ellul

indimentikabbli u ta’ suċċess. Festa li aħna 
norganizzaw f’isem il-Patruna tagħna 
Santa Marija. Nixtieq ukoll inħeġġeġ iktar 
żgħażagħ sabiex jingħaqdu magħna 
u jkomplu jaħdmu b’determinazzjoni 

lejn il-festa titulari, lis-soċji u partitarji li 
jikkooperaw billi jattendu l-attivitajiet 
organizzati mis-Soċjetà.

Viva l-Patruna tar-raħal! Viva Santa Marija!

Din hija l-ewwel sena tiegħi fis-sezzjoni 
żgħażagħ u tul dawn ix-xhur li ilni membru 
f’din is-sezzjoni, tgħallimt u esperjenzajt 
bosta affarijiet differenti u ġodda. Tul 
dawn l-esperjenzi, bnejt ukoll bosta 
ħbiberiji u nħeġġeġ iktar żgħażagħ bħali 
sabiex jingħaqdu magħna, għaliex din 
l-esperjenza li qed ngħix jien, tgħallmek 
ħafna u fuq kollox, twasslek tibni karattru 
aktar sod u titgħallem tieħu deċiżjonijiet 
għaqlija, kemm fil-maltemp kif ukoll fil-
bnazzi. 

Bħala Viċi President, jien u sħabi fis-sezzjoni 
żgħażagħ, ngħinu lil xulxin biex nagħmlu 
l-festa aktar memorabbli u sabiħa sena wara 
sena. B’attivitajiet ta’ kull xahar u l-ħidma 
ta’ wara l-kwinti, li tibqa’ tissokta matul is-
sena kollha, tgħinna biex inkomplu nirsistu 
u naħdmu flimkien. Il-festa tirrikjedi ħafna 
xogħol u ħafna iktar sagrifiċċji. Allavolja fil-
festa jkun hemm ħafna ċelebrazzjonijiet, 
hemm ukoll xogħol u għajnuna li tinvolvi 
wkoll ammont konsiderevoli ta’ finanzi. 
Din is-sezzjoni organizzat bosta attivitajiet 
biex niġbdu u ngħaqqdu aktar l-komunità 
tagħna, bħal ‘Il-Milied Imdawwal’ li 
organizzajna b’suċċess f’Diċembru li 
għadda u bosta ikliet. L-attendenza tal-
partitarji u soċji tagħna tagħtina l-kuraġġ 
sabiex inkompli naħdmu id f’id u b’hekk 
ma naqtgħux qalbna mill-ostakli li nsibu 
matul is-sena. 

Nixtieq nagħlaq dan il-messaġġ billi 
nerġa’ inħeġġeġ lilkom iż-żgħażagħ biex 
tingħaqdu magħna u fil-ħidma tagħna; 
jiena ninsab hawnhekk grazzi għall-familja 
tiegħi li dejjem ħeġġitni biex nagħti sehmi 
f’din is-soċjetà. Nittama li dan il-messaġġ 
ma jaqax fuq widnejn torox u jiħeġġeġ u 
jispira iktar żgħażagħ li għandhom għal 
qalbhom il-festa u ma jaqtgħux qalbhom 
anke jidħlu bħala membri fil-kumitati 
futuri.

Viva Santa Marija!

Messaġġ mill-Viċi President
Gabriel Saliba

Misraħ il-Fidwa, Mqabba (ħdejn il-bandli)

Tel: 2164 7381
All you need in one stop shop

Free delivery
Great choices on delicatessen, beverages, 

wines, detergents, etc.



Din hija l-ewwel sena tiegħi li fiha ddeċidejt 
li nkun parti f’sezzjoni tant dominanti 
f’raħalna. Is-Sezzjoni Żgħażagħ twaqqfet 
f’Diċembru 1993 u b’hekk, propju din 
is-sena, qegħdin niċċelebraw t-30 sena 
anniversarju. Is-sezzjoni żgħażagħ hija 
sezzjoni fejn ħafna żgħażagħ jaħdmu 
flimkien biex jagħmlu l-festa u s-soċjetà 
aktar b’saħħitha. Riżultat t’hekk, sa 
minn meta ngħaqadna bħala grupp ta’ 
żgħażagħ amministrattiv, mal-ewwel 
inbdew id-diskussjonijiet sabiex noħorġu 
logo kommemorattiv kif ukoll slogan 
‘#30SenaDominanti’ li qegħdin jintużaw 
f’dan l-anniversarju tant prestiġju. 

Kelli diversi membri familjari li kienu 
parti f’bosta sezzjonijiet tas-soċjetà, u 
b’hekk, kont ispirata biex nagħmel l-istess 
u nimxi fuq il-passi tagħhom. Bħala Viċi-
Segretarja, nagħti l-għajnuna tiegħi biex 
ngħinu is-soċjetà kif ukoll is-sezzjoni 
żgħażagħ timxi ’l quddiem. Minkejja li din 
hija l-ewwel sena tiegħi f’din is-sezzjoni, 
xorta waħda tgħallimt bosta affarijiet 
ġodda li nibqa’ nżomm għal ħajti kollha. 
Għamilt ħafna ħbieb ġodda li għandna 
l-qofol tal-festa tant għal qalbna, kif ukoll 
tgħallimt ċertu valuri li saħħew il-karattru 
tiegħi. Inħossni onorata li din is-sena, fejn 
mhux biss qiegħdin niċċelebraw it-30 sena 
anniversarju tas-sezzjoni żgħażagħ, imma 
ukoll qiegħdin niċċelebraw 425 sena sa 
mit-twaqqif tal-Paroċċa tagħna taħt il-
ħarsien ta’ Santa Marija, qegħda nagħmel 
parti minn din l-aqwa sezzjoni f’raħalna. 

F’dawn l-aħħar xhur, organizzajna diversi 
attivitajiet fejn ġbarna l-komunità 
Imqabbija, bħal ‘Il-Millied Imdawwal’, Ikla 
taż-Żgħażagħ u kif ukoll ‘Pasta night’. Fil-
futur, għandna diversi attivitajiet pjanati. 

b’mod speċjali għal żmien il-festi tal-Għid, 
fosthom il-wirja ‘La Semana Santa’ kif ukoll 
id-dramm kontemporanju fil-Gimgħa 
l-Kbira. 

Bħala sezzjoni, qed naħdmu biex nagħmlu 
l-festa isbaħ u nġeddu memorji sbieħ 
ma’ xulxin bħala komunità waħda. Qed 
naħdmu ukoll fuq il-proġett li bħala sezzjoni 
żgħażagħ ser invaraw fil-festa li ġejja, fejn 
mhux biss ser ikun qed jikkumplimenta 
l-armar, imma ukoll ser inkomplu ngħollu 
l-livell tal-festa ad unur il-Patruna tagħna, 
Santa Marija.

Fl-aħħar u mhux l-inqas, nixtieq 
nirringrazzja lis-soċji u l-partitarji li dejjem 
kienu hemm biex jgħinuna meta jkollna 
bżonn xi assistenza. Żgur li mingħajr 
l-għajnuna tagħhom ma stajniex inkunu 
fejn qegħdin issa. Inħeġġeġ żgħażagħ bħali 
sabiex jingħaqdu mas-sezzjoni żgħażagħ 
sabiex nkomplu naħdmu flimkien u 
ngħollu l-livell tal-festa titulari tagħna!

Viva Santa Marija!

Messaġġ mill-Viċi Segretarja
Mirayne Saliba

Hekk kif għaddiet sena oħra, wasal iż-
żmien għall-ħarġa annwali oħra, ‘It-Titular’ 
li toħroġ mis-Sezzjoni Żgħażagħ. Din hija 
t-tieni sena tiegħi f’dan il-kumitat, grupp 
ta’ żgħażagħ ħabrieka li jinkludi żgħażagħ 
mimlijin enerġija u kapaċitajiet differenti 
li permezz ta’ dawn, kull sena jirnexxielna 
nibqgħu ngħollu isem din is-soċjetà li minn 
dejjem kienet għal qalbna. Din is-sena, hija 
sena li din is-sezzjoni ser tiċċelebra t-tletin 
sena anniversarju mit-twaqqif tagħha. 

Is-sena l-oħra kienet sena indimentikabbli 
f’ħajti, fejn kelli l-ewwel esperjenza ta’ 
x’joffri l-kumitat tas-sezzjoni żgħażagħ. 
Kienet sena impenjattiva ferm però fl-aħħar 
ħadd ma jista’ jneħħi s-sodisfazzjon li ħadna 
bħala kumitat fejn urejna l-’kapaċitajiet u 
l-innovazzjoni tagħna waqt il-ġimgħa tal-
festa. Ġimgħa fejn ħdimna qatigħ għaliha 
u wrejna kemm propju aħna innovattivi 
u dominanti f’raħalna. B’hekk wasalt biex 
din is-sena nerġa’ nidħol u nesperjenza 
l-kumitat tas-sezzjoni żgħażagħ. Minn 
mindu ingħaqadna flimkien, bħala 
l-kumitat ġdid f’Settembru li għadda, mill-
ewwel bdejna naħdmu id f’id. Tkellimna 
fuq l-anniversarju tant prestiġju għal din 
is-sezzjoni u fassalna pjan ta’ attivitajiet 
u proġetti matul is-sena, u b’hekk bdiet 
il-ħidma minnha żgħażagħ. Ħsibna ukoll 
f’attivijiet li nkunu nistgħu nagħmlu b’għan 
li niġbru fondi sabiex finalment, inkunu 
nistgħu norganizzaw festa kif jixraq lill-

Patruna tagħna, Santa Marija. Fost bosta 
attivijiet li organizzajna, insibu ikliet u 
l-Milied Imdawwal fil-pjazza Mqabbija, kif 
ukoll id-dramm kontemporanju għal waqt 
il-ġimgħa l-kbira u l-wirja Semana Santa. 

Kull membru ta’ din is-sezzjoni dejjem 
jagħmel bosta sagrifiċċji sabiex ikunu 
jistgħu jiġu organizzati kemm attivitajiet li 
jirrikjedu ħafna xogħol u ħsieb, u kif ukoll 
festa kbira biex niċċelebraw il-festa ta’ 
Santa Marija u ta’ dan, nixtieq nirringrazzja 
lill-membri tal-kumitat, li dejjem jaħdmu 
bla waqfien, kif ukoll dawk kollha li b’xi mod 
jew ieħor kienu ta’ għajnuna. Grazzi lil kull 
żagħżugħ u żagħżugħa li taw sehemhom 
f’din is-sezzjoni biex tul dawn it-tletin sena 
konna u nibqgħu dominanti f’raħalna!

Messaġġ mill-Viċi Kaxxier
Malcolm Farrugia

Nsellmilkom ħbieb. Din hija t-tieni sena 
tiegħi li qed nagħmel parti mis-Sezzjoni 
Żgħażagħ Santa Marija Mqabba, u dan 
il-kumitat huwa għeni f’ħafna esperjenzi 
u tgħallimt minn attivitajiet differenti u 
finalment, l-ikbar prova, il-festa. Il-ġimgħa 
tal-festa tirrikjedi ħafna xogħol iżda 
l-ammont ta’ sodisfazzjon li tħoss wara 
li tara dak kollu li jien u sħabi tal-kumitat 
ħdimna għalih matul is-sena, irnexxa, 
huwa emozzjoni indeskrivibbli. 

Din is-sena hija s-sena fejn is-Sezzjoni 
Żgħażagħ tiċċelebra 30 sena ta’ ħidma, 
suċċessi u kisbiet ta’ unuri. Propju 
għalhekk, qegħdin naħdmu id f’id sabiex 
nwasslu għas-sorpriża tat-30 sena sezzjoni 
żgħażagħ li ser inkunu qegħdin naqsmu 
magħkom il-partitarji fil-festa li gejja. 
Is-Sezzjoni Żgħażagħ huwa grupp ta’ 
żgħażagħ ħabrieka li ma jaqtgħux qalbhom 
mill-ostakli li jsibu quddiem wiċċhom u li 
dejjem iġibu suċċessi fi ħdan din is-Soċjetà 
billi dejjem naħdmu id f’id matul is-sena 
kollha sabiex nimxu ’l quddiem. Din hija 
sena ta’ ħidma, sagrifiċċju u ta’ impenn 
għaliex l-attivitajiet li jittellgħu matul 
is-sena, jinvolvu ħafna xogħol u ħidma. 
Minkejja l-impenji kollha li jkollhom iż-
żgħażagħ matul il-ġurnata, min fuq xogħol 
u min minħabba studju, mhux dejjem 
tkun faċli. L-għan aħħari ta’ din s-sezzjoni 
hija li dejjem naħdmu flimkien sabiex 
nkunu nistgħu ntellgħu festa kbira, unika u 
memorabbli li hija tant għal qalbna. 

Matul din is-sena, diversi attivitajiet ġew 
organizzati, fosthom, ‘Ikla Bejn It-Titular’ u 

‘Pasta Night’ u kif ukoll ‘Milied Imdawwal’ li 
kien imqassam fuq tliet ijiem fejn, qajjimna 
spirtu tal-Milied ġewwa r-raħal tagħna 
permezz ta’ kant u żfin, ikel u xorb marbutin 
mal-festi tal-Milied u attivitajiet għat-tfal 
biex jidħlu fl-ispirtu tal-Milied. Permezz 
ta’ dawn l-attivitajiet, jinġabru wkoll fondi 
sabiex inkunu nistgħu ntellgħu festa kif 
jixraq. 

Nixtieq nagħlaq dan il-messaġġ tiegħi 
billi nirringrazzja lill-bqija tal-membri tal-
kumitat tal-ħidma kontinwa tagħhom 
matul is-sena sħiħa, tal-għajnuna li dejjem 
sibt minn kull wieħed u waħda minnhom 
biex nikber bħala membru f’din is-sezzjoni, 
kif ukoll lil dawk kollha li b’xi mod jew ieħor 
jgħinuna għaliex mingħajr din l-għajnuna 
ma jkunx possibbli li nwettqu l-ħidma 
tagħna kif jixraq lil Ommna Għażiża Santa 
Marija. Viva Santa Marija!

Messaġġ mill-PRO
Mariah Briffa

Teżor Il-Bidwi 
Ħaxix dirett mil-bidwi 

Triq il-Konvoj ta’ Santa Marija, Mqabba 
Mob: 99267341, 79277743



Din hija l-ewwel sena tiegħi li ddeċidejt 
li nagħmel parti minn din is-Sezzjoni 
Żgħażagħ Santa Marija Mqabba. Nixtieq 
nibda billi ngħid grazzi lis-soċji u l-partitarji 
li b’xi mod jew ieħor dejjem kienu ta’ spalla 
għalina u dejjem kienu t’għajnuna. Tul 
din is-sena, nista’ ngħid li tgħallimt ħafna, 
mhux biss saħħaħt il-karattru personali 
tiegħi, iżda tgħallimt ukoll fuq il-Patruna 
tagħna kif ukoll il-passat u l-qofol ta’ din 
l-istess Sezzjoni Żgħażagħ. 

Il-festa minn dejjem kienet għal qalb il-
familja tiegħi u minn dejjem xtaqt inkun 
parti minn dan il-kumitat. Din is-sena, 
qegħdin niċċelebraw b’mod speċjali 30 sena 
mit-twaqqif ta’ din is-sezzjoni żgħażagħ. Il-
festa mhijiex biss il-briju, iżda hemm ħafna 
tbatija, xogħol, ħsibijiet u sagrifiċċji sabiex 
il-festa ssir b’mod professjonali u biex 
dejjem inkunu oriġinali.

Matul is-sena, din is-sezzjoni organizzat 
bosta attivitajiet fejn, flimkien ma’ sħabi, 
ħsibna u ppjanajna attivitajiet sabiex 
nilħqu l-interessi ta’ kulħadd. Waħda mill-
attivitajiet favoriti tiegħi kienet il-‘Milied 
Imdawwal’. Din l-attività min dejjem kienet 
togħġobni, u din is-sena kelli l-unur li nkun 
parti mill-organizzazzjoni tagħha. Flimkien 
ma’ sħabi, għamilna l-preparamenti li kien 
hemm bżonn sabiex din l-attività tant 
mistennija, kienet waħda ta’ suċċess. 

Hekk kif wieħed jista’ jara mill-
aġġornamenti kontinwi li ntellgħu fuq 
il-midja soċjali tagħna, bħal Facebook u 

Instagram, din is-sena ħriġna l-logo tat-30 
sena Sezzjoni Żgħażagħ. Dan il-logo huwa 
ta’ 30 sena ta’ storja għalina ż-żgħażagħ. Dan 
il-logo huwa ispirat ukoll mill-logo uffiċjali 
tas-sezzjoni żgħażagħ, disinn ukoll tas-
Sur Patrick Ghigo. Din is-sena hija waħda 
impenjattiva ħafna, iżda l-kbir għadu ġej. 
Santa Marija hija l-għan għalxiex qegħdin 
naħdmu u niddedikaw tant ħin volontarjat 
tagħna żgħażagħ.

Nixtieq nagħlaq billi nirringrazzja lil 
sħabi tal-kumitat għall-ħidma kontinwa 
tagħhom matul is-sena sħiħa, kif ukoll lil 
dawk kollha li kienu u huma t’għajnuna 
sabiex ix-xewqat tagħna jsiru realtà u kif 
jixraq lill-Patruna tant għażiża għalina, 
Santa Marija.

Viva Santa Marija!

Messaġġ mill-vici PRO u 
Delegata tal-Briju

Ylenia Zammit

Ministru għall-Inklużjoni, 

il-Volontarjat u d-Drittijiet 

tal-Konsumatur

info@juliafarrugia.com 79999936CUSTOMER CARE



Din hija t-tieni sena tiegħi fejn iddeċidejt 
li nkompli nkun parti minn din is-soċjetà 
tant glorjuża. L-ewwel darba li kont fis-
Sezzjoni Żgħażagħ kienet fil-25 sena tas-
Sezzjoni Żgħażagħ u issa ninsabu fis-sena 
li fia ser niċċellebraw t-30 sena fejn b’tant 
ħidma, iż-żgħażagħ għamlu s-soċjetà 
aktar progressiva u dejjem miexja aktar 
’l quddiem. B’hekk, flimkien ma’ sħabi, 
ingħaqadt ma’ dan il-grupp żagħżugħ 
sabiex infasslu l-ħidma flimkien għall-festa 
li tant inħobbu, il-festa ta’ Santa Marija.

Sa minn età żgħira, minn dejjem kont 
nieħu sehem fil-festa u kont nieħu pjaċir 
inkun f’ambjent ferrieħi u pjaċevoli. Għall-
bidu, kont ingħaqadt mal-klabb tfal tat-
Titular fejn minn hemm, komplejt nikber 
u nitrawwem minn żgħażagħ oħra ta’ dak 
iż-żmien. Permezz tagħhom, illum qiegħed 
parti minn din l-ikbar u l-aqwa sezzjoni 
f’raħalna. 

L-għajnuna tiegħi sabiex ngħin lis-sezzjoni 
żgħażagħ tikkonsisti billi niġbor il-flus 
għall-ikliet bħal ‘Pasta night’ u kif ukoll 
noħroġ b’ideat ġodda fejn is-soċjetà tista’ 
timxi ’l quddiem billi fuq kollox tkun iktar 
inklussiva. Ix-xogħol tiegħi bħala delegat 
tal-isports u attivitajiet soċjali huwa li 
norganizza attivitajiet f’dan il-qasam u kif 
ukoll niġbru l-flus għal diversi għaqdiet 
filantropiċi bħal Puttinu Cares. Permezz 
t’hekk, din is-sezzjoni żgħażagħ turi 
kemm hi iktar sezzjoni inklussiva u taħseb 
f’kulħadd sabiex twassal il-valuri li aħna 
żgħażagħ inħaddnu. Inħoss li din is-soċjetà 
hija waħda inklussiva li tagħti spazju lill-

addoloxxenti, tfal, u żgħażagħ sabiex 
jiżviluppaw it-talenti tagħhom f’oqsma 
diversi, irrilevanti l-kapaċitajiet differenti 
ta’ kull individwu. F’soċjetà inklussiva, 
l-abilitajiet ta’ kulħadd huma importanti 
u b’hekk, kull wieħed u waħda minnha 
naħdmu id f’id għal għan wieħed, għall-
festa tal-patruna tagħna, ad unur Santa 
Marija!

Nixtieq nagħlaq dan il-messaġġ tiegħi billi 
nirringrazzja lin-nies li huma parti minn 
din is-soċjetà tant sabiħa li qed jgħinuna 
biex l-attivitajiet issiru reali u kif ukoll, biex 
fuq kollox, norganizzaw festa lill-Patruna 
tar-raħal tagħna, Santa Marija. Fl-aħħar u 
mhux l-inqas, nispera li dan l-artiklu jagħti 
motivazzjoni lit-tfal biex ikunu żgħażagħ 
titulari futuri. Grazzi lil kulħadd.

Viva Santa Marija!

Messaġġ mid-Direttur 
tal-Attivitajiet Soċjali u Inklużjoni

Sandro Zammit

Sezzjoni Żgħażagħ Santa Marija L-Imqabba Est 1993

21



Minn meta kont ta’ età żgħira, minn dejjem 
kont nieħu sehem u ninvolvi ruħi fil-
festa ta’ Santa Marija, biex b’hekk nagħti 
l-kontribut tiegħi u finalment, ngħin biex 
ikollna festi kif jixraq lill-Patruna tagħna, 
Santa Marija. B’hekk, din is-sena ddeċidejt 
li nidħol nagħmel parti mis-Sezzjoni 
Żgħażagħ ta’ din l-akbar soċjetà f’raħalna. 
Matul dawn l-aħħar xhur li ilni parti mis-
Sezzjoni Żgħażagħ, nista’ ngħid li din hija 
esperjenza sabiħa u indimentikabbli u li 
tieħu gost tara lil kull min hu parti minn din 
l-istess sezzjoni, jaħdmu id f’id ma’ xulxin, 
biex fl-aħħar minn l-aħħar ingawdu l-festa 
kollha magħqudin ma’ xulxin.

Id-dmir tiegħi flimkien ma’ sħabi tal-
kumitat huwa li norganizzaw bosta 
attivitajiet, biex bihom jirnexxielna niġbru 
l-fondi ħalli nkunu nistgħu nużawhom 
b’mod xieraq għall-festa u u niċċelebraw 
l-anniversarju tat-30 sena Sezzjoni 
Żgħażagħ. Dan għaliex, biex niċċelebraw 
festa tant speċjali u grandjuża, jirrikjedi 
ħafna xogħol u spejjeż. Billi tkun parti mis-
Sezzjoni Żgħażagħ mhux biss hija ta’ gost 
u pjaċir, imma anke ħidma u sagrifiċċji. 
Minħabba dawn is-sagrifiċċji, nistgħu 
ngħidu b’wiċċna mill-quddiem li, kull 
attività li kellna, dejjem kienet ta’ suċċess 
assolut! Dan is-suċċess huwa riżultat 
tal-għajnuna li nsibu mingħand xulxin, 
filwaqt li huwa l-frott tal-ħidma kontinwa li 
bħala sezzjoni noħorġu b’ideat oriġinali u 
innovattivi.

Dawn l-esperjenzi li qed naqsam ma’ sħabi 
li għandna l-festa tant għal qalbna, huma 
l-memorji li ser nibqa’ niftakar tul ħajti 
kollha! B’hekk inħeġġeġ lil żgħażagħ bħali 
li għandhom għal qalbhom il-festa ta’ Santa 
Marija biex isibu l-ħin u kulħadd jagħti l-ftit 
kontribut tiegħu sabiex fl-aħħar, nieħdu 
s-sodisfazzjon tal-almu tagħna għal diversi 
opri u festa kbira u unika.

VIVA SANTA MARIJA, PATRUNA TAL-
IMQABBIN!

Messaġġ mid-delegat tal-proġetti
Andrea Gauci

Bħala NGO, l-attivitajiet annwali li 
torganizza s-sezzjoni żgħażagħ, 
jeħtieġ ammont sinifikanti ta’ 
dedikazzjoni u xogħol. Dawn 
l-attivitajiet, fosthom l-ikliet, 
avvenimenti u ġbir ta’ fondi, 
għandhom rwol kruċjali biex 
jiżguraw li l-festa ddedikata lill-Patruna, 
Santa Marija, l-Assunta fl-Imqabba, tkun 
memorabbli u ta’ suċċess. 

L-attivitajiet ta’ ġbir ta’ fondi huma 
partikolarment kruċjali peress li jipprovdu 
l-fondi meħtieġa biex il-festa ssir realtà. 
Huwa importanti li wieħed iżomm f’moħħu 
li dawn l-attivitajiet jeħtieġu ħafna ppjanar, 
organizzazzjoni u sforz biex jagħmluhom 
suċċess, speċjalment minnha żgħażagħ.

L-avvenimenti li torganizza s-sezzjoni 
żgħażagħ huma wkoll aspett importanti 
tal-attivitajiet annwali. Dawn l-avvenimenti 
jipprovdu pjattaforma għall-komunità biex 
tingħaqad flimkien u tiċċelebra l-għaqda, 
kif ukoll jgħinu lilna żgħażagħ nkomplu 
niġbru fondi sabiex inkabbru jkopru mal-
ispejjeż tal-festa. Mill-bidu tas-sena s’issa, 
il-programm tagħna żgħażagħ huwa mimli 
daqs bajda! Sa mill-bidu nett, tkellimna 

kif ser nagħmlu din is-sena, li 
tiċċelebra t-30 sena anniversarju 

tas-sessjoni żgħażagħ 
memorabbli, u għalhekk 
iddiskutejna billi noħorġu 

b’logo kommemorattiva. 
Sabiex nawguraw dan is-suċċess, 

flimkien mal-iskola tal-banda tas-soċjetà 
Santa Marija u Bnada Re Gorg V, ħejjejna 
kunċert speċjali ġewwa s-Sotterran 
tagħna fejn ħafna mill-alljievi ġodda li 
huma addoloxxenti u żgħażagħ kellhom 
l-opportunità sabiex juru it-talent tagħhom 
u l-kapaċitajiet mużikali. Ta’ dan nixtiequ 
nirringrazzjaw lis-Surmast David Aguis kif 
ukoll l-Assistent Surmast Rene Camilleri 
Farrugia. 

L-ikliet huma aspett ieħor tal-attivitajiet 
annwali li jeħtieġu ħafna dedikazzjoni u 
xogħol. Dawn l-ikliet ħafna drabi jkunu 

Attivitajiet ta’ matul is-sena
Maria Ghigo

avvenimenti ta’ ġbir ta’ fondi li jġibu 
l-komunità u s-soċji tagħna flimkien biex 
titgawda ikla filwaqt li jinġabru wkoll fondi 
għall-festa. Ħafna mill-ikliet li diġà saru 
kienu bosta u ta’ dan nixtiequ nirringrazzjaw 
lil kull individwu li ġie sabiex jgħina lilna 
żgħażagħ. b’dan is-sapport kontinwu, 

aħna żgħażagħ nibqgħu naħdmu flimkien 
sabiex nwasslu triq għall-festa li ġejja, 
f’Awwissu 2023! 

Wieħed ma jistax ma jitkellimx ukoll fuq 
l-attivitajiet nazzjonali li sezzjoni żgħażagħ 
saret sinonima magħhom, fosthom Il-
Milied Imdawwal Fl-Imqabba kif ukoll 
F’April li ġej, id-dramm kontemporanju 
li żgħażagħ inħejju fil-Ġimgħa l-Kbira. Ir-
ritorn ta’ Milied Imdawwal Fl-Imqabba 
wara nuqqas ta’ tliet snin kien wieħed 
ta’ suċċess assolut, fejn kellna tlett ijiem 
mimlijin b’kant, żfin, divertiment, ikel, 
u kif ukoll dħalna fl-element tal-festa 
tal-Milied. Kellna ukoll il-grotta kif ukoll 
divertiment mill-karattri speċjali tat-
Tfal ‘The Grinch’ u Christmas Father’. Din 
l-attività’ ma kienitx tkun ta’ suċċess assolut 
min bosta nies, b’mod speċjali nixtieq 
nirringrazzja lil Justin Farrugia, lis-sezzjoni 
nisa titulari, lil kumitat ċentrali u lil dawk il-
voluntiera kollha li għenu lil din is-sezzjoni 
żgħażagħ. B’din l-għajnuna mill-voluntiera 
bħalkom tkompli tqawwilna qalbna 
għal futur u nkomplu norganizzaw iktar 
attivitajiet soċjali! Grazzi lil kulħadd! Hekk 

kif bħalissa għaddejjin 
bil-preparamenti tad-
dramm kontemporanju 
għall-Ġimgħa l-Kbira, 
nistedinkom sabiex tigu u 
taraw il-ħidma tagħna f’dan 
id-dramm fejn ta’ kull sena, 
nwasslu messaġġ dwaril-
problemi tas-soċjetà li qed 
ngħaddu minnhom illum. 
Hekk ukoll nistidinkom 
sabiex tiġu iżuru il-wirja 
‘la Semana Santa De 
Espana’ mtellgħa mis-
Sezzjoni żgħażagħ stess 
bl-għajnuna ta’ Michael 
Chetchuti. 

Dawn l-attivitajiet, inklużi 
ikliet, avvenimenti, u ġbir 
ta’ fondi, għandhom rwol 
kruċjali biex jiżguraw 
li l-festa ddedikata lil 
Santa Marija, l-Assunta 
fl-Imqabba, tkun suċċess 
u memorabbli. Aħna 
żgħażagħ naħdmu għal 
għan wieħed, sabiex 

ngħollu l-isem is-soċjetà, biss però nwasslu 
għal festa kbira kif tixraq lil-Santa Marija! 
Nagħmlu sena naħdmu sabiex flimkien 
f’Awwissu li ġej nkunu nistgħu ngħidu li 
verament kellna festa kompluta lil Patruna 
ta’ raħalna, Santa Marija! U għalhekk, 
nagħlaq dan il-messaġġ bili nirringrazzja 
lilkom il-partitarji tas-sehem u xogħol 
kollu li tieħdu matul is-sena, bl-attivitajiet 
u l-avvenimenti, sabiex fl-aħħar mill-aħħar 
ilkoll naħdmu għal għan wieħed, għad il-
Patruna tagħna!

Viva Santa Marija! Il-Patruna ta’ Malta u tal-
Imqabba!

Nixtieq nibda dawn il-kelmtejn billi ngħid 
kemm jien kburija li nifforma parti minn 
din il-familja fi ħdan is-soċjetà Santa Marija, 
Soċjetà mżewqa bi storja, mimlija b’unuri 
kbar u suċċessi mill-aqwa.

U hekk hu propju fil-festa li għaddiet 
komplejna n-naqqxu l-istorja b’ittri kbar 
tad-deheb, hekk kif il-Ħadd 7 ta’ Awwissu 
2022 iċċelebrajna Festa Tfal kif jixraq. Żgur 
li kienet festa li niżlet tajjeb mhux biss 
maċ-ċkejknin tagħna iżda ma’ kull min kien 
preżenti.

Naħseb taqblu miegħi li l-kelma GRAZZI 
mhijiex biżżejjed tmur għall-benefattur 
s-Sur John Ghigo (Ta’ Pataw), għal din l-opra 
li rregala lis-soċjetà biex b’hekk il-ħolma 
tagħna saret realta. Statwa maħduma mill-
artist bravu s-sur Michael Cutajar Zahra. 
Grazzi mill-qalb lis-Sur Carmel Ellul għax-
xogħol irfinut fuq il-bankun. Fi ftit kliem 
ĦALLEJTUNA BLA KLIEM.

Ta’ min isemmi li ċċelebrajna kif jixraq 
din il-festa billi flimkien attendejna għall-

quddiesa fejn sar it-tberik tat-trabi u t-tfal. 
Wara fost ferħ kbir inġbarna quddiem 
is-soċjetà fejn fl-isfond tad-daqq tal-Ave 
Marija mill-Banda Re George V u kantata 
minn Mariah Briffa, ħriġna l-istatwa ta’ 
Santa Marija minn ġewwa s-Sede. Min 
hemm għamilna purċissjoni kif jixraq 
madwar xi toroq tar-raħal. Ma nistax ma 
nirringrazzjax lil dawn it-tfal kollha li ħadu 
sehem f’dan l-avveniment hekk speċjali. 
Hekk kif wasalna fil-pjazza poġġejna 
bukkett fjuri quddiem l-istatwa ta’ Santa 
Marija li tinsab fil-pjazza.

Xħin wasalna quddiem il-każin, xi tfal qalu 
xi talb u wara organizzajna briju għat-tfal 
bis-sehem ta’ Tikka Banda.

Min qalbi nixtieq nirringrazzja lil kull min 
kien ta’ għajnuna biex stajna norganizzaw 
festa tfal kif jixraq. Grazzi kbira tmur lejn is-
Sezzjoni Żgħażagħ tal-għajnuna tagħhom 
u minn qalbna nawgurawlhom suċċess 
kbir f’din is-sena tal-Anniversarju f’għeluq 
it-30 sena mit-twaqqif ta’ din is-sezzjoni.

Festa Tfal 2023!
Maria Galea

Nixtieq nibda dal-kelmtejn billi 
nsellem il-memorja tal-għażiża ex-
Presidenta s-Sinjura Mary Zahra 
li ħalliet din id-dinja nhar il-5 ta’ 
Ottubru 2023. Filwaqt li ngħaddu 
l-kondoljanzi sinċiera lill-familjari u 
l-għeżież tagħha. Grazzi mill-qalb 
Mary tax-xogħol kollu li għamilt biex 
twaqqfet is-sezzjoni Nisa! Agħtiha 
O’Mulej il-mistrieħ ta’ dejjem.

Hekk kif għaddiet il-festa, reġa’ wasal 
iż-żmien li jiġġedded il-kumitat tas-
Sezzjoni Nisa. Min hawn nixtieq 
nirringrazzja lil sħabi li m’ għadhomx 
jagħmlu parti minn din is-sezzjoni. 
Grazzi mill-qalb tax-xogħol kollu li 
għamiltu biex is-sezzjoni nisa baqgħet 
ħajja u attiva. Filwaqt li nawgura kull 
suċċess lil sħabi l-membri ġodda li 
ngħaqdu magħna din is-sena. Fejn 
hemm l-għaqda hemm is-saħħa.

Żgur li ma jkunx possibbli li aħna nimxu 
l’quddiem jekk mhux bil-koperazzjoni 
tal-membri u partitarji li dejjem 
jattendu bi ħġarhom kull attività’ 
li norganizzaw. Intom timlewna 
b’kuraġġ kbir biex norganizzaw aktar 
attivitajiet biex filwaqt li nieħdu gost 
flimkien, nkunu qegħdin niġbru fondi 
biex inkunu nistgħu inlaħħqu mal-
ispejjeż tal-festa u anke naħdmu fuq 
proġetti ġodda.

Bħala sezzjoni nisa nixtiequ nawguraw 
kull suċċess u ħidma sfieqa lis-sezzjoni 
żgħażagħ f’għeluq l-anniversarju 
ta’ 30 sena mit-twaqqif tas-sezzjoni. 
Aħna lkoll warajkhom ħalli naħdmu 
spalla ma spalla biex bħalma dejjem 
għamilna norganizzaw festa kif jixraq 
lil ommna Marija.

Viva Santa Marija Padruna tagħna 
l-Imqabbin.

Is-Sezzjoni Nisa Titulari
Maria Galea

Iż-żgħażagħ tagħna huma l-futur tas-
Soċjetà, soċjetà li temmen bi sħiħ fiż-
żgħażagħ u taħdem biex il-ħidma 
żagħżugħa tkompli tifjorixxi fil-fergħat u 
s-sezzjonijiet kollha tagħha. Minn hawn, 
wieħed ma jistax ma japprezzax kemm hi 
fir-realtà importanti s-Sezzjoni Żgħażagħ 
biex tagħti formazzjoni soda lill-membri 
tagħha biex għada pit għada, ikunu l-istess 
membri żgħażagħ li tiġi fdata f’idejhom it-
tmexxija tas-Soċjetà. 

Għad li għaddew ftit tas-snin, sewwasew 
30 sena. 30 sena mindu kompliet tinkiteb 
l-istorja ta’ din is-Soċjetà tant glorjuża. Is-
sena 1993, li fiha rat il-bidu u t-twaqqif ta’ 
fergħa prinċipali fis-Soċjetà Santa Marija 
u Banda Re Ġorġ V. It-twaqqif tas-Sezzjoni 
żgħażagħ Santa Marija, fl-Imqabba.

Bilkemm wieħed jintebaħ li gerbu dawn 
is-snin kollha, hekk kif kull sena ta’ din is-
sezzjoni kienet indimentikabbli u t-tifkiriet 
ta’ dawn is-snin stupendi baqgħu magħna 
sal-ġurnata tal-lum. Memorji li jimlewlna 
qalbna bil-ferħ u li jagħmluna kburin 
bis-sezzjoni żgħażagħ li trabbiet f’din is-
Soċjetà. Kburin ukoll b’kull żagħżugħ u 
żagħżugħa li taw il-ħin, l-ideat u l-ħidma 
tagħhom sabiex wettqu u sawru f’realtà 
ħafna ħolm ambizzjuz.

Din l-istorja żagħżugħa ta’ tletin sena, 
bdiet bl-approvazzjoni mistħoqqa tal-
kumitat ċentrali hekk kif inħass il-bżonn 
ta’ spirtu żagħżugħ b’mod iktar konkrett. 
Iż-żgħażagħ laqgħu din l-aħbar b’ferħ u 
mill-ewwel xammru l-kmiem għall-ħidma. 
Tant li ftit tax-xhur wara, wettqu l-ewwel 

proġett tagħhom, li ta’ min isemmi li kien 
proġett ta’ responsabbiltà b’għan altruwist, 
filwaqt li pparteċipaw f’fun run f’raħalna, 
fejn għaliha attendew ħafna sportivi. 
Permezz ta’ din l-attività, inġabret somma 
sabiħa sabiex jiġu megħjuna pazjenti bil-
marda tal-kanċer.

Snin qabel il-mezzi soċjali, is-sezzjoni rat 
li għandha tkun viċin tal-komunità, mhux 
biss fil-ġranet tal-festa, iżda matul is-sena 
kollha. B’hekk bdiet il-pubblikazzjoni 
‘Leħen iż-Żgħażagħ’, b’diversi kitbiet, riċerki 
u artikli t’interess. Ftit taż-żmien wara, din 
l-istess sezzjoni, għamlet pass ta’ ġgant, 
hekk kif kienet minn ta’ quddiem nett 
li bdiet taħdem sabiex ikollha l-websajt 
uffiċjali tagħha, sabiex l-għan li tibqa’ viċin 
il-kumplament tas-soċjetà jintlaħaq aħjar. 
Din id-darba, ma bqajniex inħarsu lejn 
il-komunità Mqabbija biss, iżda permezz 
tas-sit www.santamarija.com stajna nilħqu 
segwaċi minn kullimkien. Din il-websajt 
tixhed il-ħidma u l-ħeġġa żagħżugħa, hekk 
kif mill-bidu tagħha sal-lum, dejjem ġiet 
aġġornata bl-aktar ritratti u filmati riċenti, 
kif ukoll bil-ħidma u avvenimenti li jkunu 
qed iseħħu fis-Soċjetà.

L-attivitajiet soċjali, sportivi u filantropiċi 
daħħlu b’mod permanenti fil-kalendarju 
ta’ din is-sezzjoni, attivitajiet li jsiru mill-
qalb u bl-interess li jgħaqqdu l-membri 
u partitarji ta’ din is-soċjetà f’attivitajiet 
diversi, b’atmosfera familjari u ta’ pjaċir 
għal kulħadd. Minbarra f’dawn il-
parteċipazzjonijiet, tajjeb li niftakru li 
l-ġenerazzjoni żagħżugħa hi waħda 
enerġetika u brijuża, b’hekk tajjeb li 

30 Sena Dominanza
Marica Grima

niftakru li din is-sezzjoni hi responsabbli 
tal-volumi ‘Ċelebrità’ li ħarġu matul is-snin 
bl-ewwel CD toħroġ fis-sena 2001.

Iż-żgħażagħ huma ukoll benniena tal-
kreattività, u żgur li ż-żgħażagħ titulari 
Mqabbin eċċellaw f’dan il-qasam tul is-
snin. Hekk kif matul is-snin dejjem ħarġu 
bl-isbaħ u l-ifjen sorpriżi speċjalment 
għal jum il-marċ grandjuz tal-aħħar tridu. 
Żgur li kulħadd għadu jiftakar l-ewwel 
imrewħa artistika f’raħalna fis-sena 2001, 
jew il-bandalora l-kbira, li fuq idea tal-
istess għaqda, bdiet ħidma għaqlija sabiex 
din l-innovazzjoni setgħet titgawda fil-
ġranet tal-festa titulari. Żgur li l-partitarji 
tagħna għadhom jiftakru fl-emozzjonijiet 
imqanqla ta’ dawk il-mumenti fejn dehret 
ix-xbieha t’Ommna Marija, tiela’ fil-glorja 
tas-Sema, fejn il-movimenti tal-ftuħ tal-
bandalora setgħu ifakkruna iktar f’dan it-
tlugħ glorjuż ta’ Santa Marija. Iż-żgħażagħ 
komplew iħarsu ’l quddiem wara dawn 
id-diversi suċċessi u komplew jimbarkaw 
minn proġett għall-ieħor. Bħas-sena li fiha 
ġie inawgurat il-Gwarniċun Mekkanizzat 
imħaddem b’sistema kumplessa ta’ 
hydraulics – jew aħjar, l-amalgamazzjoni 
tal-arti mal-Inġinerija Mekkanika, l-iktar 
opra innovattiva li qatt ġiet esposta waqt 
ċelebrazzjoni f’festa esterna f’pajjiżna! It-
tieni parti tal-Marċ tal-Aħħar Tridu kienet 
karatterizzata minn dimensjoni innovattiva 
oħra li ġiet introdotta għall-ewwel darba 
proprju fil-Festa tal-Imqabba tal-2008. Ġie 
ppreżentat spettaklu organizzat ta’ briju 
quddiem is-Sede tas-Soċjetà permezz ta’ 
sistemi ta’ dwal, laser u invenzjoni oħra 
taż-żgħażagħ tagħna li ssarrfet f’sistema 
oħra, din id-darba elettronika, ta’kanuni 
li jisparaw il-karti bl-arja kompressata. 
Kollox kien sinkronizzat mal-mużika u 
b’koreografija li nħadmet mill-membri tas-
Sezzjoni Żgħażagħ stess.

Sezzjoni li sal-lum il-ġurnata għadha u tibqa’ 
sinonima mal-briju li jafu jorganizzaw, briju 

li kulma jmur jibqa’ jikber fuq diversi ġranet, 
b’kollaborazzjonijiet professjonali, b’ideat 
u sistemi innovattiva, minn żgħażagħ fl-
istess għaqda u b’elementi ġodda, kif ukoll 
amalgamazzjoni ta’ diversi aspetti oħra li 
joħolqu l-festa, biss b’modi iktar żagħżugħa, 
aspetti bħalma huma l-banda u n-nar. 
Iż-żgħażagħ kienu ukoll strumentali fl-
għaqda tal-armar fejn diversi drabi nedew 
proġetti t’armar għall-festa ta’ Santa Marija, 
fejn għenu b’mod finanzjarju, fosthom sett 
t’erba’ bandalori fi triq Karmenu Ciantar. Is-
sezzjoni tgħin kemm b’mod finanzjarju u 
kif ukoll b’ħidma manwali. Żgur li kulħadd 
jaqbel li s-sezzjoni żgħażagħ dejjem kienet 
t’appoġġ għal kull fergħa oħra fl-istess 
soċjetà.

Is-sezzjoni żgħażagħ ta’ Santa Marija, tassew 
hi waħda ta’ min nkunu kburin biha, għax hi 
l-istess sezzjoni li rnexxielha toħroġ barra 
minn raħalna u minn pajjiżna fi skambju 
mar-raħal ta’ Ċiro, fl-Italja, fejn flimkien 
qasmu diversi esperjenzi u tradizzjonijiet 
miż-żewġt irħula. Kienet din is-sezzjoni li 
tellgħet attivitajiet li baqgħu jissemmew 
u kif ukoll ġew ippremjati Nazzjonalment, 
bħalma kien il-presepju Ħaj. Proġett 
t’involviment u impenn sħiħ għal diversi 
xhur, ġranet u sigħat twal. Dan il-presepju 
Ħaj beda fuq skala żgħira sakemm bl-
ambizzjoni tas-sezzjoni żgħażagħ kompla 
jikber u jressaq l-imaġinazzjoni lejn it-
toroq ta’ Betlehem. Il-ferħ evidenti fuq 
l-uċuħ tal-eluf li attendew, kien il-prova 
tas-suċċess ta’ din is-sezzjoni, iżda mhux 
biss għaliex is-sezzjoni ġiet ippremjati bil-
premju nazzjonali tal-isbaħ presepju ħaj 
fil-gżejjer tagħna.

Iż-żgħażagħ huma ukoll strumentali sabiex 
sa mill-2007 tibda tittella’ l-wirja spettakolari 
‘La Semana Santa’, wirja għal żmien il-
ġranet tal-Ġimgħa Mqaddsa, immudellata 
fuq il-Ġimgħa l-Kbira Spanjola.

Kif rajna, din is-sezzjoni dejjem żammet 

ukoll fil-qalba tal-attivitajiet tagħha 
l-ispirtu Marjan kif ukoll it-tagħlim kattoliku 
li l-knisja tgħallimna fuq Ommna Marija u 
binha Ġesù. Għal diversi snin is-sezzjoni 
żgħażagħ bdiet itella’ ġimgħa ta’ tagħlim fix-
xahar ta’ Mejju fuq Ommna Marija, sabiex 
inkunu nistgħu nitgħallmu u nifhmu iktar 
il-ħajja ta’ Marija u b’hekk, nersqu iktar qrib 
tagħha. Din is-sezzjoni tellgħet ukoll għal 
diversi drabi Ċenaklu Ħaj fis-Sotterran tal-
Palazz Santa Marija, b’riflessjoni fuq l-aħħar 
mumenti tal-ħajja ta’ Sidna Ġesù Kristu u fl-
istess waqt, b’riflessjoni parallela għal dak 
li qed jiġri fis-soċjetajiet tagħna elfejn sena 
wara, fejn kull sena tiġi indirizzata tema 
soċjali differenti.

Kif rajna, is-sezzjoni żgħażagħ wettqet 
ħafna attivitajiet li baqgħu imsemmija, 
ħafna proġetti li għadhom jitgawdew 
sal-lum, iċċelebrat diversi anniversarji u 
suċċessi u fuq kollox ferħet ħafna nies u tat 
spettaklu lil kull min jattendi fil-ġranet tal-
festa Titulari, biss din is-Sezzjoni ma waqfitx 
hemm, anzi żergħet żerriegħa ġdida 
f’din is-soċjetà, hekk kif kienet hi stess li 
waqqfet il-klabb Tfal tat-Titular, sabiex sa 
minn ċkejknin huma ukoll jibdew igawdu 
l-ferħ u s-sodisfazzjon tal-volontarjat u 
l-parteċipazzjoni fil-komunità lokali.

Propju fl-aħħar snin, is-sezzjoni żgħażagħ 
inawgurat il-proġett tad-dawl mal-
faċċata tal-każin, kif ukoll l-għeluq tas-
Sala Marija Assunta mill-għadd ta’ pittura. 
Minn hemm, beda l-ħsieb li tkun xi ħaġa 
sabiħa li fl-anniversarju tal-fidda, il-25 sena 
anniversarju, nagħmlu l-intrata tal-każin 
bil-pittura wkoll; hekk kif propju gara. Iż-
żgħażagħ ħabrieka tagħna ħadmu bis-
sfieq sabiex jkomplu jsebbħu is-Sotterran 
tas-socjetà u b’hekk, inawguraw propju 
fil-25 sena sezzjoni żgħażagħ il-pittura 
mas-saqaf tal-intrata; pittura li fiha wieġed 
ma jistax ma jinnutaxx id-dettall artistiku 
tagħha kif ukoll ix-xbieha ta’ Ommna Santa 
Marija. F’dawn l-aħħar snin, iż-żgħażagħ 

komplew jinvolvu ruħhom fil-qasam tal-
briju, fejn sena wara sena, jinħadmu sett 
ta’ ‘LED Screens’ sabiex jikkumplimentaw 
il-briju tal-festa. Din hija tassew xi ħaġa 
innovattiva u ta’ unur għalina żgħażagħ, 
għaliex il-kreattività’ u l-innovazzjoni 
dejjem twassalna biex inwettqu iktar 
proġetti. 

Żgħażagħ flimkien magħqudin, mixjin fuq 
il-passi t’Ommna Marija, sabiex flimkien 
jiċċelebraw ad unur il-Patruna Santa 
Marija, filwaqt li snin jibqgħu għaddejjin 
u din is-sezzjoni tibqa’ tiġġedded. Sezzjoni 
ta’ ħbieb, uħud antiki, uħud ġodda, uħud 
li servew fil-passat u oħrajn li għadhom 
jew bdew iservu fil-preżent, però li kollha 
ħallew xogħol mill-isbaħ, li tgawdew u 
għadna qed ingawdu l-frott tagħhom. 
Sezzjoni Żgħażagħ li twiegħed li, fis-snin 
kollha tas-Soċjetà Santa Marija u Banda 
Re Gorg V, hi ser tibqa’ tkun t’appoġġ 
u magħquda mal-istess Soċjetà sabiex, 
flimkien mal-fergħat kollha, tibqa’ taħdem 
qatigħ għall-festa ewlenija tal-Patruna 
għażiża tagħna, Santa Marija.

Jekk Alla jrid din is-sena se terġa’ tittella’ 
l-wirja ‘La Semana Santa’ fis-swali sbieħ 
tas-soċjetà Santa Marija tal-Imqabba. 
Din il-wirja tkun mistennija minn ħafna 
dilettanti tal-Ġimgħa l-Kbira. Wirja unika li 
ddur kollha kemm hi fuq dak kollu li jiġri 
fil-penisola Spanjola. Fiż-żmien għażiż tal-
Ġimgħa Mqaddsa (il-mewt u l-qawmien 
ta’ Sidna Ġesù Kristu), minn statwi żgħar 
u kbar, bandalori, standarti, midalji, 
konfantiji, filmati, ritratti u pitturi, il-ħoss 
qawwi tal-marċi Spanjoli, li b’unur is-sena 
l-oħra, Mro. Abel Moreno Gomez, għamel 
żjara fil-każin tagħna flimkien mal-familja 
tiegħu. Dan is -surmast famuż huwa meqjus 
bħala r-Re tal-marċi Spanjola, li kiteb ukoll 
l-innu tal-macarena ta’ Sevilja, li l-Banda 
tagħna ddoqq ta’ kull sena fil-ftuħ ta’ din 
il-wirja. Mela b’dawn il-marċi flimkien mal-
Kant tal-flamenco li jinstemgħu matul din 
il-wirja u t-tiżjin kollu tagħha, jeħduna fit-
toroq tal-ibliet u l-irħula Spanjola li ta’ kull 
sena jimtlew b’eluf ta’ nies mid-dinja kollha 
għall-popolarità u l-glorjożità li kisbu. 

Din is-sena, ħa jiżżanżnu xi opri ġodda, bħal 
faldrappa artistika vjola, mal-faċċata tal-
Każin, bix-xbihat tal-Esperanza macarena 
u ta’ Jesus el Cautivo (Patruna tal-wirja), ħa 
jiġu rrinovati l-ilbiesi tal-vari ta’ Ġesù fl-ort, 
tar-Redentur, tal-mara, tal-vara tal-palm, il-

libsa tal-Madalena, żewġ San Ġwannijiet, 
żewġ Anġli tal-irxoxt u l-faldrappa ħamra 
tal-palio (Baldakkin) tal-macarrena, li dawn 
kollha ħadu dehra iktar rikka bir-rakkmu, 
il-bizzilla u diversi aċċessorji li żdiedu 
fuqhom. Ha jiżżanżnu żewġ Redenturi, 
wieħed mal-Veronika u ieħor ta’ meta Ġesù 
iltaqa’ mad-Duluri; it-tnejn b’libsa vjola 
tal-bellus irrakkmati bid-deheb u I-fidda. 
Inħadmet ukoll statwa ġdida ta’ San Ġwann 
għall-vara (pasos) l-Kbira u l-Anġlu tal-Ort 
saritlu libsa ġdida iktar rikka. Inħaddmu 
wkoll żewġ bradelli artistiċi minn Leonard 
Azzopardi u l-mara tiegħu Nathalie 
ħaddmet Kuruna u Raġġiera tal-ganutell 
għall-istatwa  ġdida tal-madonna ta’ 
Pieta, statwa ferm sabiħa, bil-libsa ħamra 
tal-canavazodoro u b’mantell iswed tal-
bellus irrakmat kollu deheb. Saru wkoll xi 
raġġieri, filwaqt li l-kuruna u r-raġġiera tal-
macarena l-Kbira ġiet irrestawrata. Ħa jiġi 
wkoll imżanżan standart ġdid ta’ Spanja.

Nixtieq li minn qalbi nirringrazzja lil dawk 
kollha li taw is-sehem u għadhom jagħtu 
sehem għas-suċċess ta’ din il-wirja tant 
għażiż għalina. Nawgurawlkom L-Għid 
it-tajjeb mimli hena u barkiet mis-sema u 
l-importanti li nibqgħu sħaħ fil-fidi tagħna u 
li dejjem nibqgħu ngħożżu t-tradizzjonijiet 
reliġjużi tagħna l-Maltin.

La Semana Santa
Michael Chetchuti

Għeżież Soċji, Partitarji, Fergħat, Benefatturi 
u Ammiraturi, 

Għeżież Żgħażagħ!

Iż-Żgħażagħ; il-Fjur u l-Futur tas-soċjetà 
– ħsieb li proprju tletin sena ilu kien fuq 
quddiem nett li ppilota l-proġett tat-
twaqqif tas-Sezzjoni Żgħażagħ Santa 
Marija. Ħsieb li matul dawn it-tletin sena 
evolva f’filosofija nkorporata fil-fibra u 
fl-istil ta’ ħajja ta’ din is-soċjetà għażiża 
li wassal biex ħafna żgħażagħ jiskopru 
u jutilizzaw il-ħiliet u t-talenti tagħhom 
fl-għola livelli ta’ tmexxija kemm f’din is-
soċjetà, kif ukoll fil-ħajja professjonali u 
vokazzjonali tagħhom. 

Xhieda ta’ dan huma s-suċċessi kbar taż-
żgħażagħ tagħna matul l-aħħar tletin sena 
kif ukoll il-fatt li l-maġġoranza tal-membri 
tal-Kumitat Eżekuttiv huma lkoll il-prodott 
tas-Sezzjoni Żgħażagħ Santa Marija, li 
permezz tagħha kellna l-opportunitajiet 
kollha biex bħala żgħażagħ Imqabbin 
nimirħu u navvanzaw f’ħajjitna filwaqt 
li nħallu l-impatt pożittiv tal-ħeġġa, 
entużjażmu, ħidma u determinazzjoni 
tagħna jinħass sew fl-istrutturi kollha ta’ 
din is-soċjetà. 

Dana ngħidu b’sens ta’ gratitudni u 
apprezzament lejn iż-żgħażagħ kollha li 
kienu parti u li huma parti mis-Sezzjoni 
Żgħażagħ sa mill-bidu ta’ twaqqif tagħha 
fl-1993 sa llum il-ġurnata. Għalhekk, minn 
hawn inkompli nħeġġeġ din il-ħidma sfieqa 
taż-żgħażagħ tagħna filwaqt li nappella 
għal aktar żgħażagħ jingħaqdu magħna 

f’din is-soċjetà li għaliha ż-żgħażagħ fi 
ħdanha huma l-Fjur u il-Futur tagħha. 

L-istorja ta’ suċċess tas-Sezzjoni Żgħażagħ 
Santa Marija kienet ukoll il-punt ta’ 
ispirazzjoni fl-evoluzzjoni tas-soċjetà fejn 
snin wara, bl-istess ħsieb ġew imwaqqfa 
s-Sezzjonijiet tat-Tfal u l-Adoloxxentni 
b’wieħed mill-għanijiet ikun li jipprepara 
lill-għeżież ċkejknin u l-adoloxxenti tagħna 
bl-isbaħ valuri u għarfien tal-ħajja fejn 
proprju bosta mill-membri tas-Sezzjoni 
Żgħażagħ preżenti huma l-prodott tas-
Sezzjonijiet tat-Tfal u Adoloxxenti! Dana 
jkompli jawgura tajjeb għall-futur mill-
isbaħ għal din is-soċjetà għażiża tagħna 
permezz tal-istrutturi magħqudin fi 
ħdanha.

Minn hawn, filwaqt li nsellem u 
nirringrazzja lill-Fergħat kollha fi ħdan is-
soċjetà u nawgurawlhom kull ġid u ħafna 
suċċessi f’ħidmiethom, f’isem is-soċjetà 

Messaġġ mill-President
Iż-Żgħażagħ; il-Fjur u l-Futur tas-Soċjetà…

Carlo Sciberras

kollha nwassal l-isbaħ xewqat lis-Sezzjoni 
Żgħażagħ Santa Marija fl-okkażjoni ta’ dan 
l-anniversarju sabiħ u importanti f’għeluq 
it-tletin sena ta’ ħidma bla waqfien matul 
din is-sena 2023, sena li flimkien ma’ 
dan l-anniversarju ser inkunu qiegħdin 
niċċelebraw l-erba’ mija u ħamsa u għoxrin 
sena mit-twaqqif tal-Parroċċa tal-Imqabba 

ddedikatalil Santa Marija kif ukoll il-ħamsa 
u għoxrin anniversarju mir-rebħ tal-unur 
Les Étoiles d’Or du Jumelage. Ta’ dan kollu 
għandna għalfejn nirringrazzjaw lil Alla u 
lill-Madonna tal-ħarsien tagħhom fuq din 
is-soċjetà u fuq ir-raħal tagħna, l-Imqabba 
– ir-raħal ta’ Santa Marija.

Il-ġrajja tal-parroċċa bdiet fil-viżta 
pastorali li saret fl-Imqabba mill-viżitatur 
appostoliku Mons. Pietru Duzzina nhar it-8 
ta’ Frar 1575 meta l-Imqabbin talbu li r-raħal 
tagħhom, flimkien ma’ Ħal Farruġ, jinqata’ 
minn Bir Miftuħ bħala parroċċa awtonoma. 
Fid-29 ta’ Mejju 1592 Ħal Kirkop, Ħal Safi u 
l-Imqabba saru parroċċa awtonoma, imma 
n-nies tar-raħal baqgħu jinqdew minn 

425 Sena Paroċċa
Rev. Dr Jonathan Farrugia

Bir Miftuħ, sakemm fis-16 ta’ Settembru 
1595 bagħtu delegazzjoni oħra lill-Isqof 
Tumas Gargallo biex fl-Imqabba titwaqqaf 
parroċċa ġdida taħt it-titlu tal-Assunta, 
bħall-Matriċi. Xewqithom inqatgħet fil-15 
ta’Settembru tal-1598 meta b’digriet tal-
istess isqof ġiet infondata l-parroċċa ta’ 
Santa Marija tal-Imqabba.

G ħ a l l - e w w e l 
snin,intużat bħala 
sede parrokkjali 
l-akbar knisja 
li kien hawn 
fir-raħal dak iż-
żmien, il-knisja 
medjevali ta’ San 
Bażilju, iżda t-tieni 
kappillan ħadem 
qatigħ biex 
jitwaqqgħu żewġ 
knejjes iddedikati 
lill-Assunzjoni u 
l i l l -Viż i tazz joni 
u flokhom, 
twaqqfet knisja 
akbar minn San 
Bażilju ddedikata 

lil Santa Marija. Kienet knisja b’seba’ altari, 
bi tliet navi mwaqqfa fuq seba’ ħnejjiet 
jserrħu fuq il-kolonni, bi bdiet tintuża fl-
1607. Xhieda tal-qima kbira li l-Imqabbin 
kellhom lejn l-Assunta, dil-knisja kellha 
żewġ altari dedikati lil dan il-misteru. Wara 
xi snin inħass il-bżonn li tinbidel ukoll 
għax saret żgħira wisq. Sa nofs l-1699 kien 
inbniet il-knisja li naraw illum, li ġarrbet xi 
ħsarat matul it-tieni gwerra dinjija u tlestiet 
mill-ġdid mill-bini fl-1948.

Il-knisja parrokkjali saret il-qalb li tħabbat 
u tgħajjex ir-raħal. Flimkien mal-qima 
lejn Santa Marija li qatt ma ġiet nieqsa, 
żviluppat id-devozzjoni lejn il-Madonna 
taħt titli oħra, li tnejn minnhom għadhom 
qawwijin sal-lum. Fiha twaqqfu numru ta’ 
għaqdiet u fratellanzi tul is-sekli biex jaqdu 
aħjar il-bżonnijiet tal-poplu taħt it-tmexxija 
ta’ kappillani u saċerdoti li ħabbew lir-
raħħala u lill-knisja tagħhom.

Illum, wara 425 sena, inħarsu ’il quddiem 
b’entużjażmu għall-isfidi ġodda li 
jippreżentaw iż-żminijiet, dejjem imsaħħin 

mill-ħarsien u l-imħabba li qatt ma jonqsu 
mill-omm u l-patruna tar-raħal tagħna, il-
maħbuba Santa Marija.

Meta ġejt mitluba biex nikteb kelmtejn 
fuq il-fuljett it-Titular, moħħi mar lura 
30 sena. Fl-1993, grupp ta’ żgħażagħ 
Imqabbin iddeċidew li jingħaqdu flimkien 
biex iwaqqfu fergħa taż-żgħażagħ fi ħdan 
is- Soċjetà Santa Marija u Banda Re Ġorġ 
V. L-għanijiet prinċipali ta’ din il-fergħa 
żagħżugħa kien li jgħin fl-organizzazzjoni 
tal-festa u li jiddaħħlu ideat ġodda u 
aktar moderni. Il-Kumitat Ċentrali ta’ dak 
iż-żmien emmen fl-impenn u l-ħeġġa ta’ 
dawn iż-żgħażagħ u approva t-twaqqif tas-
Sezzjoni Żgħażagħ. 

Waqt it-tnedija tal-logo uffiċjali fil-bidu ta’ 
din is-sena, stajt ninnota s-sodisfazzjoni 
ta’ dawk kollha preżenti, uħud minnhom 
ex-membri ta’ din is-sezzjoni. Sodisfazzjon 
għax, għalkemm dejjem ikun hemm min 
ikun xettiku u ma jemminx li ż-żgħażagħ 
jistgħu jirnexxu ukoll, iż-żgħażagħ kollha 
li kienu jagħmlu parti mis-Sezzjoni 
Żgħażagħ taw risposta matul is-snin 
kollha, tar-responsabiltajiet li ġew affaditi 
bihom. Kollha kemm huma ħadmu u 
għadhom jaħdmu qatigħ biex jegħlbu kull 
ostaklu li jiltaqgħu miegħu ħalli dak kollu 
li jkunu ppjanaw, iseħħ. Xhieda ta’ dan 
huma n-numru kbir ta’ attivitajiet li jiġu 
mtellgħin matul is-sena fosthom wirjiet, 
presepju ħaj, ikliet bejn il-ħbieb, attivitajiet 
għal għanijiet filantropiċi u l-briju waqt 
il-marċijiet. Ma naqsux ukoll id-diversi 
innovazzjonijiet li ħarġu minn moħħ u jdejn 
dawn iż-żgħażagħ fejn urew il-ħila kbira 
tagħhom f’numru ta’ affarijiet artiġġjanali 
u innovattiva li tellgħu fil-jiem tal-festa. Din 
id-determinazzjoni waslet biex is-Sezzjoni 
Żgħażagħ baqgħet tikber, tissaħħaħ u fuq 

kollox tiġġedded matul iż-żmien. 

Bħala Sindku ta’ dan ir-raħal nħossni 
kburija li nara gruppi ta’ żgħażagħ miġbura 
flimkien f’għaqdiet apposta għalihom. 
Dawn l-għaqdiet ibedu liż-żgħażagħ 
minn viżjijiet koroh u jtellgħuhom f’ċerta 
dixxiplina li jsibuha utli ħafna aktar ’il 
quddiem f’ħajjithom. Nieħu gost meta 
niltaqa’ ma’ nies minn barra r-raħal u 
jfaħħru x-xogħol li jkunu qegħdin jagħmlu 
dawn iż-żgħażagħ. Dan huwa s-sabiħ ta’ 
dawn l-għaqdiet u kull min qiegħed f’ċerti 
karigi jrid ikompli jagħti appoġġ bla limitu 
lil dawn iż-żgħażagħ biex ikomplu jaħdmu 
ħalli l-għaqda tagħhom tkompli tikber u 
tissaħħaħ biex b’hekk ikomplu jkabbru 
l-aspett soċjali u kulturali fir-raħal tal-
Imqabba.

Minn qalbi nawgura lis-Sezzjoni Żgħażagħ 
Santa Marija aktar suċċessi fil-ħidma 
tagħha.

Messaġġ mis-Sindku
Grace Marie Zerafa

Waqt li d-dinja kienet għaddejja minn 
żmien ta’ qtigħ il-qalb u pandemija, is-
Soċjetà Santa Marija fittxet sabiex tibqa’ 
għaddejja l-ħidma u preparazzjoni tagħha 
matul is-sena 2021 u anke 2022. Dan 
sabiex fl-eventwalità li jkun possibbli li 
niċċelebraw il-festa tal-Patruna, inkunu 
ppreparati u organizzati. Hekk kif fil-fatt 
ġara, fl-unika festa tItulari Mqabbija fl-
2022. 

Hekk kif bdew jidhru sinjali pożittivi 
u l-effetti tal Covid-19 bdew jmajnaw 
fuq pajjiżna, kull sezzjoni fi ħdan is-
soċjetà intensifikat il-ħidma tagħha bi 
preparazzjoni għal festa oħra għad unur 
Santa Marija f’raħalna. Kompliet il-ħidma 
sfieqa fil-kmamar tan-nar, fl-imħażen tal-
armar, fil-workshop tas-sezzjoni żgħażagħ, 
ħidma mis-sezzjoni nisa, kif wkoll it-
tgħalim u taħriġ mill-għalliema tal-mużika 
fis-sede tas-soċjetà. 

Bħala Soċjetà innovattiva, l-ideat oriġinali 
ma jaqtgħu xejn, fejn din is-sena assistejna 
għall-ewwel darba, għal ċelebrazzjoni 
sfieqa bl-involviment tal-membri żgħar 
tas-soċjetà. Fis-7 t’Awwissu assistejna għal 
‘Festa Tfal’ fejn rajna l-involviment ta’ diversi 
għaqdiet sabiex ġiet imtella’ ċelebrazzjoni 
għad unur Santa Marija mill-membri tfal, 
bil-qofol jintlaħaq b’purċissjoni bl-istatwa 
tal-Patruna, propjetà tas-soċjetà. Dan kien 
biss il-bidu għaliex, il-ħidma kompliet 
tintensifika fil-ġranet ta’ wara, fejn 
assistejna għall-ewwel marċ fi ħruġ il-vara, 
nhar id-9 t’Awwissu, fejn, wara sentejn ta’ 
qtigħ il-qalb, konna lkoll emozzjonati wara 
li rajna x-xbieha artistika ta’ Santa Marija 

tixref ’il barra mill-Knisja Parrokkjali ta’ 
raħalna.

Il-Banda tagħna tellgħet programm 
strumentali f’Jum il-Banda, fejn assistejna 
għal mużika impenjattiva kif wkoll id-
debutt ta’ bosta aljievi ġodda li ngħaqdu 
mal-banda tagħna wara li temmgħu 
b’suċċess il-kors tat-tgħalim mogħti mis-
soċjetà. Dan il-programm ikkommemora 
l-75 sena mit-trasformazzjoni tal-orkestra 
Santa Marija, f’Banda Re Ġorġ V, dak li hu 
l-ewwel korp mużikali fir-raħal tal-Mqabba. 
B’kooperazzjoni u ħidma mal-għaqda 
tan-nar, assistejna wkoll għall-wirja ta’ 
nar sinkronizzat live mal-banda waqt li 
ndaqqet is-silta ‘Conquest of Paradise’. Ta’ 
dan, nixtiequ nuru l-apprezzament tagħna 
lejn l-għaqda tan-nar kif ukoll lis-sezzjoni 
żgħażagħ għall-involviment u l-għajnuna 
tagħhom f’din il-wirja tan-nar.

Is-Sezzjoni Żgħażagħ kienet strumentali 
sabiex jirritorna l-briju f’raħalna, 
fejn nistgħu ngħidu li kellna marċi 
spettakolari għat-tridijiet kollha, b’wirjiet 
awdjoviżivi, mużikali kif wkoll pirotekniċi. 
Il-kompilazzjoni ta’ din l-arti hi xi haġa 
li tibqa’ fuq fomm kulħadd minn sena 
għall-oħra, hekk kif inkomplu nkabbru 
iċ-ċelebrazzjonijiet f’kull tridu matul il-
festa. L-ispettaklu tat-tielet tridu kien fejn 
intlaħaq il-qofol tal-ħidma żagħżugħa 
fejn assistejna wkoll għall-inklużjoni tal-
element tas-St Mary Youth Band iddoqq 
live ma’ DJ tpaxxi l-għajnejn u l-widnejn 
tal-folol preżenti. Minn hawn, nixtiequ 
nirringrazzjaw lill-Kumitat tas-Sezzjoni 
Żgħażagħ preċidenti fejn komplew 

Ħarsa lejn il-Ħidma tal-Festa 2022
Jeancarl Grech

ikabbru l-festa bl-ispettaklu tal-marċi 
u l-innovazzjonijiet tagħhom. Il-ħidma 
żagħżugħa dehret biċ-ċar fit-13 ta’ Awwissu 
fejn partitarji tas-soċjetà kif ukoll numru 
ta’ segwiti tas-soċjetà, inġabru fil-pjazza 
tagħna għax-xow tal-aħħar tridu. Xow, li 
żgur kien sodisfazzjon kbir għaż-żgħażagħ 
tagħna, fejn urew biċ-ċar min huma l-aqwa 
żgħażagħ imqabbin bil-fatti. 

Suċċess ieħor inkiseb mill-membri tal-
għaqda tan-nar, fejn matul il-festa kollha 
assistejna għal nar ta’ kwalità, kif wkoll 
għall-elementi ġodda li s-soċjetà tagħna 
biss tagħmel. Ix-xows ta’ lejliet il-festa 
kienet għal darb’oħra l-attrazzjoni primarja 
f’pajjiżna nhar l-14 t’Awwissu fejn, eluf 
ta’ Maltin u barranin ħonqu it-toroq ta’ 
raħalna sabiex jassistu għal ħruq ta’ mijiet 
ta’ murtali b’sinkronizzazzjoni perfetta, 
elementi u effetti oriġinali. Il-membri tan-
nar tal-art kienu strumentali sabiex għall-
ewwel darba ħarqu l-irdieden tagħhom 
minn Triq Karmenu Ciantar, fejn għalkemm 
din offriet sfidi ġodda, irnexxilhom jaħdmu 
flimkien sabiex itellgħu xows spettakolari 
ta’ livell għoli. 

Il-qofol tal-festa ntlaħaq l-għada, fejn 
assistejna għall-paniġierku mill-isbaħ fil-
Knisja Parrokkjali, li ħadna mixja sfieqa 
fil-ħajja tal-Patruna tagħna. Is-Sezzjoni 
Żgħażagħ kienu l-element ewlieni li ħadem 
bi sfieq għall-marċ ta’ nofsinhar li segwa 
wara, fejn assistejna għal xow uniku ta’ 
sinkronizzazzjoni ta’ mużika u xow tal-karti 
kumpressati. Kien moment emozzjonanti 
fejn konna protagonisti fil-purċissjoni bil-
vara artistika u devota ta’ Santa Marija mat-
toroq ta’ raħalna. Ommna Marija li żammet 
idejha fuqna matul il-perjodi ta’ taqtigħ 
il-qalb u inċertezza, fejn ninsabu ċerti li 
daħlet għalina quddiem binha Ġesù sabiex 
tqawwilna qalbna u tgħaqqadna. Minn 
hawnhekk, nirringrazzjaw lill-membri, 
soċji, partitarji u attivisti tas-sostenn 
tagħhom sabiex stajna naraw festa oħra ta’ 
suċċess b’ħidma sfieqa minn kull sezzjoni fi 
ħdan is-soċjetà. Festa kompluta minn kull 
aspett, festa kif tixraq lit-Titular, il-Patruna 
tal-Imqabbin.

Viva Titular! Viva Santa Marija

G. Camilleri
Petrol Station

CAR SERVICING	 PUNCTURE REPAIRS
WHEEL BALANCING	 CAR BATTERIES
CAR ACCESSORIES	 MOUNTAIN BIKES
CRASH HELMETS	 OILS & FILTERS

CAR WASH
FREE BALANCING WITH ALLOY WHEELS

TEL/FAX: 2164 1647  Tel: 2164 7235



Prop. Daniel Farrugia •	 Electrical	&	Light	Fittings

•	 Plumbing	Fittings

•	 Drain	Pipes	&	Fittings

•	 Cement

•	 Tile	Adhesive	&	Grouting

•	 Membrane

•	 Plastering	materials

•	 Geysers

•	 Plastic	&	Fibre	Tanks

•	 Modern	LED	Bulbs

•	 Range	of	Power,	Hand	&	Air	Tools

E-mail:	danielfarrugia08@gmail.com

FREE DELIVERY
Opening Hours:

Monday to Friday: 
7.00 a.m. - 7.00 p.m.

Saturday: 
7.00 a.m. - 1.00 p.m.

•	 Stainless	Steel	Sinks	&	Mixers	

•	 Various	types	of	Ladders

•	 Key	Cutting	including	Security	Keys

•	 Safety	Wear	&	Safety	Shoes

•	 Outdoor	&	Indoor	Paint

•	 Summer	items	(BBQs,	charcoal,	
umbrellas,	fans,	etc.)

•	 Garden	Tools	&	Furniture

•	 Heaters

•	 Household	items	(toasters,	kettles,	etc.)

•	 Marine	Stainless	Steel	items

10%

Niltaqg˙u darba fil-©img˙a, 
g˙all-attivitajiet edukattivi, artistiçi, 

rikreattivi u aktar.

Avviçina lill-membri tal-Klabb jew tas-Sezzjoni Ûg˙aΩag˙.

G˙andek tfal 
ta’ bejn it-3 u t-12-il sena?
Da˙˙alhom b˙ala membri fil-Klabb Tfal 

tat-Titular issa!



Ħarsa lejn il-proġetti 
tas-Sezzjoni Żgħażagħ matul is-snin

